
INDUSTRY4WRD: ADAKAH SYARIKAT ANDA TELAH BERSEDIA? 

Impak daripada kemunculan Industri 4.0, kerajaan Malaysia telah merumuskan Dasar 

Kebangsaan Industri 4.0 (Industry4WRD) sebagai salah satu langkah proaktif untuk memacu 

transformasi industri pembuatan dan perkhidmatan yang berkaitan di Malaysia menuju ke arah 

industri 4.0. 

Untuk mencapai sasaran tersebut, sebuah program penilaian kesediaan peringkat kebangsaan 

atau dikenali juga sebagai Readiness Assessment (RA), telah dilaksanakan sebagai medium 

untuk menjalankan penilaian, berkongsi amalan terbaik, menyokong pembangunan syarikat 

tempatan dan mengenal pasti objektif Industri 4.0 pada peringkat nasional. 

RA adalah sebuah program yang komprehensif untuk membantu syarikat menilai keupayaan dan 

kesediaan mereka untuk mengguna pakai teknologi dan proses Industri 4.0. Penilaian ini 

menggunakan satu set petunjuk untuk memahami keupayaan dan jurang sedia ada di dalam 

organisasi yang mengambil bahagian. Melalui laporan RA yang diperolehi, pelbagai strategi dan 

rancangan akan digubal untuk membantu organisasi yang terlibat bergerak ke arah Industri 4.0. 

Di bawah ini dijelaskan serba ringkas proses RA yang dilaksanakan dan di antaranya adalah ; 

Proses RA Melalui Pembiayaan Dana Intervensi 

1.  Pemohon yang berminat boleh membuat permohonan dalam talian melalui laman sesawang 

www.miti.gov.my/industry4wrd atau www.mpc.gov.my/industry4wrd. 

2.  Pemohon juga perlu menjalani proses penilaian dan penyerahan pra-kelayakan (Pra-Q). 

3.  Selepas itu, pemohon akan menerima keputusan dan pengesahan daripada Jawatankuasa 

Teknikal (TC) dan Jawatankuasa Pemandu (SC). 

4.  Peringkat seterusnya, juruaudit profesional akan melakukan lawatan ke premis syarikat 

pemohon  untuk melakukan penilaian. Pada kebiasaannya, proses ini akan berlangsung 

selama dua hari (minima) dan ianya akan dilaksanakan oleh dua orang juruaudit bertauliah.. 

5.  Kemudian, laporan RA akan diterima untuk disokong oleh TC dan SC. Untuk makluman, 

laporan ini hanya sah selama enam bulan sahaja. 



6.  Syarikat yang berminat boleh memohon dana program intervensi dengan menggunakan 

laporan RA yang telah diterima. 

7.  Untuk makluan,pPermohonan ini adalah tertakluk kepada pengesahan TC dan SC. 

8.  Program intervensi akan mengambil masa selama satu tahun dengan penyerahan laporan 

kemajuan perlu dilakukan setiap suku tahunan. 

9.  Program ini dijangka tamat apabila TC dan SC menerima laporan intervensi yang berjaya 

dilaksanakan. 

Proses RA Tanpa Pembiayaan 

1.  Pemohon boleh membuat permohonan dalam talian melalui laman sesawang 

www.miti.gov.my/industry4wrd atau www.mpc.gov.my/industry4wrd.  

2. Pemohon juga perlu menjalani proses penilaian dan penyerahan pra-kelayakan (Pra-Q). 

3.  Langkah seterusnya, pemohon akan menerima keputusan dan pengesahan daripada 

Jawatankuasa Teknikal (TC) dan Jawatankuasa Pemandu (SC). 

4.  Seterusnya, pemohon (syarikat) akan dibekalkan dengan senarai badan penilai yang 

berpotensi (AB). 

5.  Syarikat yang berminat akan berurusan secara terus dengan AB untuk RA secara ‘on-site’. 

6.  Selanjutnya, AB yang dipilih oleh pemohon akan mengemukakan laporan kepada 

Sekretariat untuk tujuan pemotongan cukai. 

7.  Peringkat seterusnya, surat rasmi akan dikeluarkan  kepada syarikat  pemohon yang layak 

untuk mendapatkan pemotongan cukai. 

8.  Akhir sekali, laporan lengkap akan dibentangkan kepada TC dan SC untuk tujuan pelaporan.  

Jika anda ingin mengetahui lebih mendalam dan persediaan yang boleh anda lakukan berkenaan 

Industri 4.0, sila  lawati laman sesawang Kementerian Perdagangan Antarabangsa dan Industri 

(MITI) di https://www.miti.gov.my/index.php/pages/view/4832.  


